
1.0 Inngangur 
Í þessu lokaverkefni ákvað nemandinn í samráði við vinnuveitanda sinn að hanna nýja 
aðaltöflu fyrir húsnæði Launafls ehf að Óseyri 9 á Reyðarfirði. Húsnæðið, sem byggt 
var í 2 áföngum 1968 og 1983, var upphaflega byggt fyrir fiskvinnslu. Heildar 
flatarmál er um 2100 m2. Launafl ehf eignaðist hluta hússins árið 2008 og var þá rekið 
í þeim hluta Vélaverkstæði og Verslun. Árið 2011 keypti Launafl hinn hluta hússins 
þar sem rekið hafði verið Vörubílaverkstæði. Í dag er rekið í húsin rafmagnsverkstæði, 
verslun og lager ásamt því að verið er að standsetja blikksmiðju, trésmíðaverkstæði og 
starfsmannaaðstöðu, auk þess eru minni rými sem leigð eru út. Í húsinu eru í dag 2 
aðaltöflur sem báðar eru komnar til ára sinna og þarfnast lagfæringa eða endurnýjunar. 
Hugmyndin var að sameina þessar töflur í eina og leggja frá henni stofnalagnir að 
dreifitöflum í hverjum hluta hússins. 
 
Við vinnslu verkefnisins var nýtt þekking úr fyrra námi, starfsreynsla í rafvirkjun auk 
þekkingar úr ýmsum áföngum iðnfræðinámsins. Stuðst var við útgefið efni um staðla 
og reglur sem gilda fyrir verkið, svo sem ÍST200:2006-Raflagnir bygginga og 
Tæknilega tengiskilmála raforkudreifingar. Einnig voru hafðar til hliðsjónar 
verklýsingar fyrir nokkur verk, unnar af verkfræðistofum. 
 
Notast var við teikniforritið AutoCad 2011, Microsoft Exel 2010 töflureikni, 
ritvinnsluforritið Microsoft Word 2010 og villuleitarforritið Púka 2010. 

2.0 Núverandi afldreifing. 
Húsið var byggt í 2 hlutum. Austurhluti hússins, sem er rúmir 1000m2, var byggður 
1968. Rafmagnsinntak og tafla voru staðsett í töfluherbergi við útvegg að 
sunnanverðu. Húsið var byggt fyrir fiskvinnslu og rafkerfið tók mið af því. Árið 1983 
var byggt við vesturenda hússins rúmlega 1000m2 viðbygging sem þjónaði aðallega 
sem lager fyrir starfsemina sem fyrir var í húsinu. Var tekin kvísl frá aðaltöflu yfir í 
greinatöflu í nýbyggingu. Fiskvinnslu var að mestu hætt í húsinu fyrir árið 2000. Eftir 
árið 2000 skiptist eignarhald byggingarhlutanna og var rafkerfi þeirra þá aðskilið. Var 
komið á fót vélaverkstæði og verslun í vesturhlutanum og Vörubíla- og 
vinnuvélaverkstæði í austurhlutanum. Starfsemin kallaði á meiri aflnotkun og lagði 
Rafveita Reyðarfjarðar nýjan stofnstreng að húsinu. Var komið fyrir götukassa utan 
við töfluherbergið í austurhlutanum og þaðan teknar kvíslar að töflum í hvorum 
húshluta fyrir sig. 
 
Í austurhluta hússins er Gömul aðaltafla sem gegnir í dag aðallega hlutverki mælatöflu 
þar sem við hlið hennar hefur verið bætt gólfskáp sem búið er að bæta inní í gegnum 
tíðina. Eins og sjá má á meðfylgjandi myndum eru töflurnar illa um gengnar og 
snertispennuvörnum á köflum mjög ábótavant. 
 

 
Mynd 1 Aðaltafla austurhluta. 

 

 
Mynd 2 Aðaltafla austurhluta. 

Mynd 3 Inntak austurhluta .   Mynd 3 Snertispennuvörnum ábótavant. 
 
Í vesturhluta hússins er önnur aðaltafla með mælingu ásamt því að bætt hefur verið 
við greinatöflu við hlið hennar. Draga má þá ályktun að ekki hafi verið séð fyrir hvað 
raflögnin myndi vinda upp á sig því að þessir skápar eru nú báðir sprungnir hvað 
viðbætur varðar. 
 

    
Mynd 4 Aðaltafla vesturhluta   Mynd 5 Greinatafla vesturhluta 

3.0 Hugmyndir að úrbótum 
Þar sem nú er aftur sami eigandi að öllum hlutum hússins er hugmyndin að hafa 
aðeins eina aðaltöflu með orkusölumælingu í húsinu og leggja frá henni stofnlagnir að 
greinatöflum sem staðsettar yrðu í hverjum hluta hússins (hverri deild). Í dag er unnið 
að endurskipulagningu hússins og er verið að koma fyrir nýrri starfsemi í húsinu, 
Skipta má húsinu niður í eftirfarandi hluta (deildir). 
 

• Trésmíðaverkstæði 
• Blikksmiðja 
• Rafmagnsverkstæði 
• Lager 
• Verslun og starfsmannaaðstaða 
• Belzona 
• Leigurými Hárgreiðslustofa 
• Ásamt nokkrum óráðstöfuðum rýmum. 

 
Meta þarf aflþörf í hverju rými fyrir sig og útfrá því ákvarða heildar aflþörf 
starfseminnar í húsinu. Lagt er til að smíða Form3 töflu, með skinnu kerfi, sem 
staðsett yrði í töfluherbergi í austurhluta hússins. Götukassi utan við töfluherbergið 
yrði afnuminn og stofnstrengur sem í dag liggur í hann yrði framlengdur inn í 
aðaltöfluna. Hvert rými hússins myndi eiga sitt hólf í aðaltöflunni þar sem staðsettur 
væri aflrofi fyrir kvíslina og mögulegt að koma fyrir frádráttarmæli ef þarf síðar. 
Lagnaleiðir eru að mestu leiti til staðar, einungis þarf að bæta við stigum inni í 
töfluherberginu og tengingu frá því að stigakerfi hússins. Einnig þarf að gera lagnaleið 
í gegnum eldvarnavegg sem aðskilur tvo meginhluta hússins. Framkvæmdum er lýst 
nánar í verklýsingu og teikningum. 

 
Mynd 6 Hugmynd að útliti nýrrar aðaltöflu.

4.0 Hönnunarforsendur og útreikningar 
Ráðist var í að greina aflþörf hverrar deildar fyrri sig auk þess sem gert er ráð fyrir 
auka rofum vegna hugsanlegra breytinga í framtíðinni. Niðurstöðurnar má sjá í 
eftirfarandi töflu. 
 
Trésmíðaverkstæði 80A 
Blikksmiðja 80A 
Rafmagnsverkstæði 63A 
Lager 63A 
Verslun og starfsmannaaðstaða 50A 
Belzona 32A 
Hárgreiðslustofa 32A 
Útilýsing, raflagnir töfluherbergi 32A 
Auka 80A 
Auka 80A 
Auka 50A 
Auka 32A 
Auka 32A 
Aðalrofi 400A 
 
Af þessum niðurstöðum tel ég hæfilegt að hafa aðalrofa í töflunni 400A   
 
Við ákvörðun sverleika stofnkapla út frá aðaltöflu var lagnaleiðinn mæld upp af 
teikningu og síðan stuðst við töflu 525a á bls. 150 í bókinni Raflagnir bygginga 
Handbók um ÍST200:2006, en þar er miðað við spennufall að hámarki 3%. 
 
Stofnkaplar Starumur lengd kapall 

Trésmíðaverkstæði 80A 85m 25mm2 

Blikksmiðja 80A 75m 25mm2 

Rafmagnsverkstæði 63A 100m 25mm2 

Lager 63A 15m 10mm2 

Verslun og starfsmannaaðstaða 50A 68m 16mm2 

Belzona 32A 80m 10mm2 

Hárgreiðslustofa 32A 6m 4mm2 
 
Við gerð kostnaðaráætlunar fékk ég verð frá heildsölum í töfluskápinn, töflu efni og 
strengi. Leist mér best á tilboð frá Reykjafelli þar sem boðinn var Logstrup 
töfluskápur og eru þær tölur lagðar til grundvallar í áætlanagerðinni. Við ákvörðun á 
vinnulið í kostnaðaráætlun er stuðst við Ákvæðisvinnugrundvöll Rafvirkja á 
heimasíðunni www.ar.is 
 

http://www.ar.is/

4 RAFORKUVIRKI 
 
4.0 ALMENN ATRIÐI 

Húsið er úr steinsteypu. Verkið felur í sér að smíða nýja aðaltöflu, leggja 
stofnstrengi að greinatöflum sem fyrir eru í húsinu, ásamt öðrum breytingum 
sem tilgreindar eru í magnskrá. Raflagnir eru ýmist innsteyptar, utanáliggjandi, 
fyrir ofan niðurtekin loft,  í strengjabökkum eða í gólfdósum.  Starfsemi er í 
húsinu og skal verktaki gera ráð fyrir að tengi vinna þurfi að fara fram utan 
dagvinnutíma til að spennuleysi trufli sem minnst starfsemina í húsinu. 
Rafverktaka er ætlað að bjóða í verkið samkvæmt verklýsingu þessari ásamt 
útboðsteikningum. 
 

4.0.1 Verksvið verktaka. 
Verktaki skal smíða og koma fyrir nýrri aðaltöflu, leggja stofnstrengi að 
greinatöflum sem fyrir eru í húsinu ásamt annarri vinnu sem lýst er í 
verklýsingu þessari og á teikningum. Verktaki skal leggja til og kosta alla 
vinnu, efni og tæki sem til verksins þarf til þess að skila verkinu fullunnu, með 
tækjum fullfrágengnum og tilbúnum til notkunar. Þetta gildir nema annars sé 
sérstaklega getið í verklýsingu þessari eða á teikningum. Verktaki skal í 
verklok tilkynna verkið til Mannvirkjastofnunar. 
 

4.0.2 Magntaka. 
Allt efni er talið og mælt (stk/m) af teikningum án tillits til rýrnunar, eða 
skilgreint sem heildartala þar sem verktaki metur umfang viðkomandi 
verkliðar út frá verklýsingu, teikningum og reynslu sinni.  Verktaki  skal því 
gera ráð fyrir rýrnun og ýmsum smáhlutum svo sem strengskóm og skrúfum í 
einingaverði viðkomandi þátta. 
 

4.0.3 Reglugerðir.  
Allt efni og vinna skal vera 1. flokks og uppfylla ákvæði ÍST 200:2006, 
Reglugerða um raforkuvirki og Tæknilegra tengiskilmála rafveitna. Allur 
rafbúnaður skal vera CE- merktur. Verktaki skal leggja fram staðfestingu á CE 
merkingu rafbúnaðar sé þess óskað. Framkvæmdir við heimtaugarlagnir skulu 
unnar í samráði við Rafveitu Reyðarfjarðar. Raflagnaefni og búnaður svo sem 
lampar skulu samþykktir af raffangaprófunum sem Neytendastofan 
viðurkennir.   
 

4.0.4 Eftirlit. 
Verkkaupi hefur sérstakan eftirlitsmann með verki verktaka og skal verktaki í 
einu og öllu framkvæma verkið í samráði við verkkaupa eða eftirlitsmann  
hans og tilkynna um lok eftirfarandi verka, með nægum fyrirvara, sem hér 
segir: 

 
a) Uppsetningu Aðaltöflu. 
b) Verkið allt til fullnaðarúttektar. 

 
Verktaki fari vel yfir skýringarmyndir sem fylgja teikningasetti og framkvæmi 
verkið í einu og öllu eftir þeim teikningum. Allar breytingar og frávik skal bera 
undir verkkaupa eða fulltrúa hans. 

4.0.5 Heimtaug og raforkugjöld. 

Í húsinu eru 2 3x125A heimtaugar. Verktaki sækir um sameiningu og  stækkun 
á heimtaug í 3x315 A, sem verkkaupi greiðir. 
  

4.0.6 Prófanir og úttekt. 
Verktaki skal sannprófa að verkinu fullkláruðu, að allar raflagnir og stjórntæki 
vinni rétt í öllum  atriðum.  Prófanir skulu gerðar í samráði við eftirlitsmann 
verkkaupa.  Fullnaðarúttekt Rafveitu, skoðunarstofu, eldvarnareftirlits m.m. 
skal lokið, þegar verkið er afhent verkkaupa.  Úttektir verkkaupa koma á engan 
hátt í stað úttektir  löggiltrar skoðunarstofu. Verktaki skal sækja um öll 
tilskilin leyfi, úttektir og samþykki sem nauðsynleg eru við framkvæmd 
verksins, svo sem lagnaleyfi, heimtaug. Allur prófunarskyldur rafbúnaður skal 
vera samþykktur af raffangaprófun og Neytendastofu. 

 
4.0.7 Reglugerðir og vinnubrögð 

Verktaki sem tekst þetta verk á hendur, ber fulla ábyrgð á því gagnvart 
verkkaupa og Rafveitur Reyðarfjarðar (RR). Verktaki skal tilkynna verkið til 
RR. Verktaki skal einnig uppfylla kröfur Mannvirkjastofnunar og 
Vinnueftirlits ríkisins um frágang lagna og búnaðar. 

 
Allt raflagnaefni og rafbúnaður skal fullnægja staðli CEE og IEC. Sérstaklega 
skal tekið fram að plastefni skulu vera brunatreg samkvæmt staðli IEC. 

 
4.0.8 Upplýsingar og uppdrættir 

Allir uppdrættir eru táknrænir og sýna í aðalatriðum hvers óskað er. Verktaki 
skal kynna sér aðstæður á staðnum og alla uppdrætti og verklýsingar og annast 
samræmingu ef nauðsyn krefur. Beri verklýsingu og teikningum ekki saman, 
skal verkkaupi ákvarða, eftir hverju skal fara. Fá skal samþykki verkkaupa eða 
umsjónarmanns hans fyrir öllum frávikum frá uppdráttum. 

 
Verktaki skal færa inn á teikningar allar breytingar, sem gerðar eru eftir að 
verkið er hafið og skila verkkaupa einu eintaki af leiðréttum teikningum í 
seinasta lagi 7 dögum eftir verklok. Gæði leiðréttinganna þarf að vera sú sama 
og sjálfra teikninganna þ.e. allar línur gerðar með reglustiku en í rauðum lit. 
Verktaki skal útvega upplýsingar um öll tæki, sem hann leggur til og afhenda 
verkkaupa. 

 
Ef gerðar eru breytingar sem verkkaupa er ekki kunnugt um fyrir verklok, sem 
veldur því að breyta þarf teikningum, skal verktaki bera allan þann kostnað á 
þeim hluta við gerð reyndarteikninga sem eru nauðsynlegar vegna úttektar 
skoðunarstofu. 

4.1 SÖKKULSKAUT OG JARÐBINDINGAR 
 
4.1.1 Sökkulskaut 

Ganga skal frá tengingu við sökkulskauti í húsinu eins og sýnt er á teikningum 
og  lýst í texta hér að neðan. Taka skal núverandi sökkulskaut inn í tengikassa 
(300x300x150mm) sem verktaki kemur fyrir. Í tengikassann skal verktaki 
koma fyrir koparskinnu (spennujöfnunarskinnu), samanber frágang Tæknilegra 
Tengiskilmála (TT).  Frá tengiboxinu skal leggja jarðvír að jarðbindiskinnu í 
töfluherbergi.      

 
Magntölur 
Magntölur eru heild. Innifalið er allt efni (þ.m.t. klemmur),  vinna og tæki við 
að fullganga frá sökkulskauti. 
 

4.1.2 Jarðtengingar og spennujöfnun 
Verktaki skal koma fyrir 2 stykkjum jarðskautstein í vel leiðandi jarðvegi utan 
við húsið og tengja inn á jarðskinnu í töfluherbergi. Verktaki skal sjá um  
tengingu spennujöfnunarvírs inn á spennujöfnunarskinnur, og koma 
spennujöfnunarskinnum fyrir eftir þörfum. Spennujöfnunarvír og lagning hans 
frá tengistað sökkulskauts og annarra spennujöfnunarskinna að töflum er 
magntekin undir liðnum “Raftaugar og strengir”. Tengja skal vatnsinntak við 
jarðbindiskinnu. Verktaki skal spennujafna alla strengjabakka. Festingar skulu 
vera með að hámarki á 6 m bili og lágmark ein festing á hvern bakka. 
Spennujafna skal yfir allar samfestingar nema þar sem notuð eru samtengi sem 
eru boltuð föst á bakka og teljast viðunandi spennujöfnun.Verktaki skal 
spennujafna alla leiðandi hluta í töflum sem rafbúnaður er festur í 

 
Magntölur: 
Magntölur eru heild og fjöldi tenginga talin af teikningum og magnskrá. 
Innifalið er allt efni og vinna til að fullganga frá verkinu. 

 
4.2 TÖFLUSKÁPUR OG BÚNAÐUR 
 

Almenn atriði 
Verktaki skal útvega Aðaltöflu og allt nauðsynlegt efni í töfluna samkvæmt 
teikningum og magnskrá. Innifalið skal vera mælingar, spjöld, lok, festingar, 
merkingar, undirbygging, vírarennur og lok.  Rafbúnaður í töfluskápa er talinn 
með öðrum verkliðum.  Verkkaupi skaffar aðrar töflur í húsið samkvæmt 
teikningum. Stærð skápa kemur fram í magntöluskrá og skulu þeir vera úr 
málmi og varðir gegn tæringu.  Þess skal gætt að staðsetningar séu í samræmi 
við teikningar.  Innifalið skal vera allt nauðsynlegt smáefni sem þarf til 
uppsetningarinnar. Miðað er við einingaskápa frá viðurkenndum aðilum, CE 
merktum.  Skápar skulu að öllu leiti lausir við ryk og önnur óhreinindi, áður en 
búnaður er settur í.  Nota skal nippla við inntök í alla skápa, eða nota til þess 
ætlaða flangsa með gúmmímottum.  Allir hlutir í töflu s.s. vör, liðar, 
raðklemmur, greinar og kvíslar skulu greinilega merktir. Greinar og kvíslar 
skulu merktar og númeraðar  skv. einlínumyndum.  Verktaki skal setja 
smækkaða mynd af einlínumynd þrykkta í plast á innanverða töfluhurð hvers 
töfluskáps. Festa skal myndina smekklega á hurðina.  Öll töfluvinna skal vera 
snyrtileg og fagmannlega unnin. Vírar leggist í lokuðum plastbökkum, eða  

eftir öðrum sambærilegum leiðum sem auðvelt er að komast í. Ganga  skal 
fagmannlega frá öllum endum. Allur vír í töflum skal vera fínþættur, mjúkur 
töfluvír. Á vírenda skal setja klemmda vírhólka áður en þeir eru tengdir.  Ekki 
skal setja nema eina taug undir hverja  skrúfu í núll- og jarðskinnu. Allar 
nauðsynlegar skinnur fyrir P, PE, PEN skulu innifalda í þessum verklið. 

 
Rafbúnaður í töfluskápum 
Í skápum skal koma fyrir þeim búnaði og  tækjum sem sýnd eru á uppdráttum 
og/eða er getið er um í lýsingu þessari. Skulu þeir vera vel rúmir (50% stærri) 
og skal vera auðvelt að bæta í þá ef þurfa þykir síðar. Núll og jarðskinnur 
skulu settar, eftir því sem við á, miðað við þann búnað, sem tengja þarf. Ekki  
skal setja nema eina taug undir hverja skrúfu núll  og jarðskinnu. 

 
Merkingar. 
Innifaldar eru allar merkingar. Alla skápa skal merkja með skiltum úr hvítu 
harðplasti. Stafir skulu vera svartir.  Merki fyrir rofa og mæla skal skrúfa 
snyrtilega við hlið þessara tækja. Merkja skal öll tengibretti og vírenda, skv. 
endanlegri hönnun. Vör, rofar, raðklemmur og taugar skulu allar,  þannig 
merktar, t.d. með tölu og bókstöfum, að  auðvelt sé að sjá hvar hver taug á að 
tengjast og  fyrir hvað viðkomandi taug er. 
 

4.2.1 Töfluskápur 
Aðaltafla T1.0 er staðsett í töflurými í austurhluta hússins.  Miða skal við skáp 
með innkomandi rofa og mælingu, stærð u.þ.b.  2000x2200x600mm. Taflan 
skal vera Form 3 einingaskápur. Gert er ráð fyrir að aflrofar verði með öxli út í 
töfluhurð. Skilrúm úr ljósbogaþolnu efni, skal loka á milli hólfa.   Í töfluna 
kemur aðalvarrofi, mælir og kvíslvör, auk búnaðar fyrir útilýsingu. Aðkomandi 
strengir koma bæði að ofan og að neðan. 

 
Magntölur: 
Magntölur eru stykki talin á teikningum. Innifalið skal vera mælingar, spjöld, 
lok, festingar, merkingar, undirbygging, vírarennur, straumskinnur og lok.  
Rafbúnaður í töfluskápa er talinn með öðrum verkliðum.    

 
4.2.2 Álagsvarrofar 

Álagsvarrofar skulu vera sjálfvirkir MCCB aflrofar með stillanlegri yfirálags 
og skammhlaupsvörn, og læsanlegir í opinni stöðu. Möguleiki skal vera að 
innsigla stilligildi rofans. Þetta skal vera gert með gegnsæjum lokum, en ekki 
með lakki. Málspenna rofa skal vera 3x400V, stilligildi rofa skal vera skv. 
einlínumynd. Gera skal ráð fyrir a.m.k. 25kA skammhlaupsstraum (Ics). 
Innifalið skal vera, gegnumtak í töfluhurð, öxull út í hurð, festingar, tengingar, 
strengskór og annað sem þarf til að fullganga frá og tengja rofana.  

 
Magntölur 
Magntölur eru stykki talin af einlínumyndum. Innifalið skal vera gegnumtak í 
töfluhurð, öxull út í hurð, festingar, tengingar, strengskór og annað sem til 
tengingar þarf. 

4.2.3 Sjálfvör 
Sjálfvör skulu vera frá viðurkenndum framleiðanda. Sjálfvör til og með 50A 
séu með yfirálags- og 10kA skammhlaupsvörn. Fleirpóla greinar eiga að setja 
sjálfvarið út ef einn póll verður yfirlestaður. Lekaliðasjálfvör skulu ger fyrir 
0,03A lekastraum, nema annars sé getið á teikningum. 

 
Magntölur 
Magntölur eru stykki talin af einlínumyndum.  Innifalið skal vera festingar, 
tengingar,  strengskór og annað sem til tenginga þarf. 
 

4.2.4 Lekastraumsrofar  
Lekastraumsrofar skulu allir vera gerðir fyrir 40-63A  málstraum og 0,03A 
lekastraum nema annað sé getið á einlínumyndum. 

 
Magntölur 
Magntölur eru stykki talin af einlínumyndum.  Innifalið skal vera festingar, 
tengingar,  strengskór og annað sem til tenginga þarf. 
 

4.2.5 Spólurofar 
Spólurofar skulu vera fyrir AC3 flúorsent álag, stærð kemur fram í magnskrá. 

  
Magntölur 
Magntölur eru stykki talin af einlínumyndum.  Innifalið skal vera festingar, 
tengingar,  strengskór og annað sem til tenginga þarf. 
 

4.2.6 Ljósnemi 
Sólúr í töflu skal vera einar rásar úr með innstilltri lengd og breidd. 65°N 
14°W 

 
Magntölur 
Magntölur eru stykki talin af einlínumynd, Innifalið er efni og vinna við að 
fullklára verkið. 

 
4.2.7 Raforkumæling 

Verktaki skal koma mælabúnaði, sem Rafveita Reyðarfjarðar (RR) leggur til, 
fyrir í sérstöku hólfi í samráði við RR. Innifalið hjá verktaka skal vera tenging 
á öllu efni fyrir raforkumælingu í aðaltöflu, samskipti við RR og útvegun 
búnaðar.  

 
Magntölur 
Magntölur miða við fullfrágenginn búnað, allt nauðsynlegt smáefni, tæki og 
búnaður til að ganga endanlega frá verkþætti skal innifalinn í verðtilboði. 
 

4.2.8 Víra - og raðtengi  
Nota skal viðurkennd víraraðtengi. Tengilistar skulu hæfa þeim taugum sem 
þeim er ætlað. Stærðir koma fram á einlínumynd. 

 
Magntölur 
Magntölur eru stykki talin af einlínumynd, Innifalið er efni og vinna við að 
fullklára verkið. 

4.3 RAFTAUGAR OG STRENGIR 
 
4.3.1 Raftaugar og strengir 

Raftaugar skulu vera plasteinangraður eirvír. Einangrun skal fullnægja kröfum 
Neytendastofu.  Nota skal mismunandi liti fyrir fasataugar, en þó þannig að 
sami litur haldist fyrir sama fasa allstaðar í raflögninni.  Allar leiðslur skulu 
litamerktar samkvæmt  Reglugerð Neytendastofu.  Snúrur/lausataugar skulu 
ekki vera grennri en 1.5 mm², en annars þola þann málstraum sem getið er á 
tengimyndum. 

  
Strengir sem lagðir eru frá töflum eða tengikössum skulu merktir viðkomandi 
kassa og greinanúmeri, þannig að séð verði við báða enda hvers strengs hvaðan 
viðkomandi strengur kemur. Miðað er við tregbrennanlega strengi af gerðinni 
NYM eða RV-K 

 
Um gerð strengja og gildleika tauga vísast til einlínumynda af töflum og 
lögnum. 

 
Magntölur 
Strengir eru metrar mældir af teikningum og einlínumyndum. Innifalið  er 
útdráttur, lagning, benslun við stiga, tengingar í báða enda. 

 
4.4 LAGNALEIÐIR 
 

Almennt 
Leggja þarf strengstiga frá Aðaltöflu +T1.0 og að núverandi stigakerfi hússins. 
Bora þarf lagnagöt út úr töfluherbergi og milli hluta hússins eins og sjá má á 
teikningu. Götin eru í gegnum Eldvarnarveggi og skal brunnaþétta eftir að 
lagnir eru komnar í gegn. 
 

4.4.1 Strengstigar 
Strengstigar skulu vera heitgalvanhúðaðir, framleiddir úr gæða stáli. Allir 
fylgihlutir svo sem festingar, samtengingar, beygjur, tækjaplötur skulu vera 
sömu gerðar og frá sama framleiðanda. Stærðir koma fram í magntöluskrá. 
Stigar skulu vera vottuð framleiðsla og skulu upphengjur að lágmarki uppfylla 
eftirfarandi burðargetu: 
320mm stigi   90kg/m 

 
Þess skal vandlega gætt að galvanhúð stiga verði ekki fyrir hnjaski eða rispum. 
Þetta atriði verður sérstaklega tekið út og skoðað í verklok. 

 
Spennujafna skal sérstaklega yfir samskeyti nema tryggt sé og útgefið af 
framleiðanda að samtengingar með staðalbúnaði framleiðanda dugi.  
Strengjum í stigum eða bökkum skal raðað þannig að ekki verði hitamyndum.  

 
Magntölur:   
Magntölur eru metrar mældir á teikningu. Innifalið er efni og vinna við að 
fullklára verkið.  Upphengjur, beygjur, festingar burðarokar, skrúfur og annað 
til að fullganga frá verkinu skal innifalið í einingaverði. Efni sem er innifalið 
er m.a.  burðarokar, beygjur, festinga og spennujöfnun. 

4.4.2 Göt 

Bora þarf göt fyrir lagnir á milli brunahólfa eins og sýnt er á 
teikningu.Verktaka er skylt að sjá til þess að brunaþétting verði sett í þau göt 
sem hann hefur borað svo og í þau göt sem eru á teikningu og eru notuð fyrir 
strengi á milli hæða og brunahólfa.  Miðað er við að göt verði fyllt með 
steinull og þakin með þankítti viðurkenndu af Mannvirkjastofnun sem 
brunaþétt. Brunaþétting skal að lágmarki vera sú sama og veggurinn, loftið eða 
gólfið sem hún er í. 
 
Magntölur: 
Magntölur eru stykki talin af teikningum. Innifalið er efni og vinna við 
fullnaðarfrágang. 

 
4.5 BREYTINGAR Í TÖFLUHERBERGI 
 

Almennt 
Breyta þarf hurðum í núverandi töfluherbergi í austurhluta hússins. Á vegg 
sem ný aðaltafla kemur eru raflagnir fyrir lýsingu og ofn. Fjarlægja þarf þessar 
lagnir í samráði við eftirlitsmann verkkaupa. Saga þarf rás í gólf fyrir nýjan 
stofnstreng í aðaltöflu. 

 
4.5.1 Smiðavinna 

Fjarlægja þarf eldvarnarhurð sem snýr inn á gang Hárgreiðslustofu og loka 
gatinu í samræmi við kröfur um brunavarnir. Saga þarf gat í útvegg og koma 
þar fyrir útidyrahurð. Verkkaupi leggur til hurð. Verktaki skal koma 
eldvarnarhurð sem fjarlægð er fyrir á geymslusvæði sem eftirlitsmaður 
verkkaupa tilgreinir. 

 
Magntölur 
Magntölur eru heild. Innifalið eru efni og vinna við fullnaðarfrágang 
hurðagata. 

 
4.5.2 Raflögn 

Fjarlægja þarf raflagnir fyrir ofn og lýsingu sem staðsettar eru á vegg þar sem 
ný aðaltafla kemur. Saga þarf rás í gólf og moka uppúr henni til að koma fyrir 
nýjum stofnstreng í nýja aðaltöflu. 

 
Magntölur 
Magntölur eru heild. Innifalið eru efni og vinna við færslu raflagna í 
töfluherbergi. 

4.6 BREYTINGAR Á STOFNKAPLI 
 

Almennt 
Utan við núverandi töfluherbergi er götukassi frá Rafveitu Reyðarfjarðar, með 
innkomandi 4x240mm2 álstreng. Grafa þarf frá kassanum og strengnum, 
fjarlægja kassann og framlengja strenginn inn í nýja aðaltöflu. 

 
4.6.1 Gröftur 

Grafa þarf frá götukassa og stofnstreng. Plan framan við kassann er malbikað 
og skal gengið frá skurði aftur með malbiki. 

 
Magntölur 
Magntölur eru heild, innifalið er efni og vinna við fullnaðarfrágang, svo sem 
gröftur, söndun, fylling, þjöppun og malbik. 

 
4.6.2 Stofnstrengur 

Setja þarf saman stofnstreng í skurði utan við töfluherbergi. Rafveita 
Reyðarfjarðar(RR) leggur til strenginn. Verktaki leggur til efni sem þarf til 
samsetningar. Efni skal vera af viðurkenndri gerð og samþykkt af RR. 

 
Magntölur 
Magntölur eru heild, innifalið er efni og vinna við fullnaðarfrágang, svo sem 
samsetningarhólkar og herpiádgrag. 

  
4.7   SAMEIGINLEGT 
 
4.7.1 Aðstöðusköpun 

Verktaki skal sjá sér fyrir allri annarri aðstöðu sem þarf til að framkvæma 
verkið, s.s. síma ofl. svo og alla flutninga á tækjum, efni og öðru sem þarf til 
framkvæmdarinnar. 
Verktaki tekur við vinnusvæðinu, í núverandi ástandi og eftir atvikum í 
áföngum. Verkkaupi mun hreinsa öll efni, tæki og vöru af afhentu svæði, nema 
annað sé tilgreint. 

 
Magntölur  
Magntölur eru heild. Verð skal innifela allan kostnað sem þarf til að fullgera 
þennan verklið, s.s. allan kostnað við aðstöðusköpun, vinnupalla, vinnulyftur 
og rekstur vinnusvæðis, girðingar, flaggsnúrur, aðrar öryggisráðstafanir m.a. 
persónuhlífar starfsmanna. 

4.7.2 Frágangur í verklok 
Í verklok skal verktaki flytja burt efnisafganga og allan búnað s.s. 
öryggisbúnað, fjarlægja varúðarmerkingar eftir því sem við á og hreinsa og 
snyrta allt vinnusvæðið. Einnig skal tilkynna verkið til Mannvirkjastofnunar 
og eftir atvikum aðstoða við úttekt. 
Verki telst ekki lokið fyrr en þetta hefur verið gert. 

 
Magntölur 
Magntölur eru heild, innifalið í einingarverði skal vera allur kostnaður við 
tæki, vinnu og efni sem þarf til að fullgera þennan verklið auk samskipta við 
Mannvirkjastofnun í verklok. 
 

4.7.3 Vinnurafmagn og bráðabirgðalögn 
Verkkaupi útvegar Verktaka heimtaug 3x50A fyrir þá aðstöðu sem hann 
kemur sér upp á verkstað. Verktaki sér um og kostar alla vinnu, efni og 
viðhald raforkuvirkja, sem notuð verða við verkið á verktímanum. Verktaki sér 
alfarið um rekstur heimtaugarinnar á meðan á framkvæmdum stendur. Óski 
verktaki eftir stækkun eða færslu á heimtaug skal hann kosta þá framkvæmd 
sjálfur. 

6.0 Magnskrá og kostnaðaráætlun 
 
nr. verkþáttur eining magn ein.verð samt 
4  RAFLAGNIR       
4.1 Raflögn       
4.1.1 Sökkulskaut       
  tenging við sökkulskaut  heild 1 8.323 8.323 
  Tengibox 30x30x15sm stk 1 4.342 4.342 
          
4.1.2 Jarðtengingar og spennujöfnun       
  Jarðskautsteinn 3m stk 2 5.551 11.103 
  Spennujöfnun í aðaltöflu, heitt og kalt vatn heild 1 11.764 11.764 
  Spennujöfnun Lagnaleiða heild 1 16.846 16.846 
          
4.2 Töfluskápur       
4.2.1 Töfluskápur       
  Tafla T1.0, 2000x2200x600 með skinnum stk 1 1.296.449 1.296.449 
          
4.2.2 Álagsvarrofar       
  Aflrofi 400A stk 1 200.905 200.905 
  Aflrofi 63-80A stk 4 38.552 154.206 
  Aflrofi 50-63A stk 2 35.621 71.242 
  Aflrofi 40-50A stk 2 32.265 64.531 
  Aflrofi 25-32A stk 5 32.911 164.555 
          
4.2.3 Sjálfvör       
  Sjálfvör 1x10-25A B og C-gerð stk 4 1.707 6.827 
  Lekaliðasjálfvör 2x16A stk 3 7.312 21.937 
          
4.2.4 Lekastraumsrofar       
  Lekastraumsrofar 4x63A fyrir ólínulegt 

álag 
stk 1 13.034 13.034 

          
4.2.5 Spólurofar       
  Spólurofi 20A 1p stk 3 6.788 20.363 
          
4.2.6 Ljósnemi       
  Sólúr í töflu stk 1 18.895 18.895 
          
4.2.7 Orkusölumæling       
  Uppsetning á mælabúnaði rafveitu heild 1 34.105 34.105 
          



 

19 ÓSEYRI 9 REYÐARFIRÐI NÝ AÐALTAFLA 
 

      
4.2.8 Víra- og raðtengi       
  Raðtengi s.b.r. einlínumyndir stk 80 1.434 114.707 
          
4.3 Raftaugar og strengir       
4.3.1 Strengir       
  Jarðvír m 55 1.495 82.226 
  Aflstrengur 5x25q RV-K m 260 4.164 1.082.598 
  Aflstrengur 5x16q RV-K m 68 2.779 188.998 
  Aflstrengur 5x10q RV-K m 95 1.919 182.331 
  Aflstrengur 5x4q RV-K m 10 939 9.392 
          
4.4 Lagnaleiðir       
4.4.1 Stigar       
  Strengstigi 400mm m 11 6.256 68.818 
          
4.4.2 Göt       
  Borgöt 100mm með brunaþéttingum stk 4 23.123 92.494 
          
4.5 Breytingar í töfluherbergi       
4.5.1 Smíðavinna       
  Smíðavinna heild 1 190.133 190.133 
          
4.5.2 Raflögn       
  Breyting á raflögnum heild 1 52.396 52.396 
  Rás í gólfi fyrir stofn heild 1 125.688 125.688 
          
4.6 Breyting á stofnkapli       
4.6.1 Gröftur       
  Grafið frá stofnstreng, sandað og gengið 

frá 
heild 1 115.516 115.516 

          
4.6.2 Stofnstrengur       
  Framlenging á Stofnstreng heild 1 40.456 40.456 
          
4.7 Sameiginlegt       
4.7.1 Aðstöðusköpun heild 1 108.244 108.244 
4.7.2 Frágangur í verklok heild 1 122.676 122.676 
4.7.3 Bráðabirgðalögn - vinnurafmagn heild 1 180.406 180.406 
          
          
  samtals með vsk:      4.876.508 

7.0 Heimildaskrá 
 
ÍST 200:2006 – Raflagnir bygginga. 1. Prentun. Staðlaráð Íslands 2006. 
 
Raflagnir bygginga Handbók um ÍST:2006. 1. Prentun. Staðlaráð Íslands 2006. 
 
Tæknilegir Tengiskilmálar Raforkudreifingar  -TTR- . Samorka 2009. 
 
Ákvæðisvinnugrundvöllur rafvirkja. www.ar.is sótt 18.3.2013 
 
Fasteignaskrá. www.skra.is/fasteignaskra  sótt 21.4.2013 
 
Magnökuform afhent af Svanbirni Einarssyni í apríl 2013 
 
Grunnur af verklýsingu afhentur af Svanbirni Einarssyni í apríl 2013 

8.0 Teikningaskrá 
 
Teikningarnr. Teikningar Mkv. Frumrit 
 xx0101 Forsíða  A1 
 xx0501 Breytingar húsnæði 1:30 A1 
 011100 Aðaltafla  A1 
 011301 Jarðbindingar 1:50 A1 
 011401 Stigalagnir 1 1:50 A1 
 011402 Stigalagnir 2 1:50 A1 
 011403 Stigalagnir 3 1:50 A1 
 011601 Raflagnir Afldreifing 1 1:50 A1 
 011602 Raflagnir Afldreifing 2 1:50 A1 
 011603 Raflagnir Afldreifing 3 1:50 A1 

